
PERMBLEDHJE

Projekti 1 titulluar “Didaktika Digjitale ¢ Mésimdhénies/nxénies dhe Kérkimit shkencor né UT -
(DiDiRes)” u propozua né pérgjgje té thirrjes sé Agjencisé pér Kérkim, Teknologji dhe Inovacion
(AKKSHI) pér Projektet Kombétare té Kérkimit dhe Zhvillimit (PKKZH) 2023.

Ky projekt éshté njé iniciativé e kérkimit shkencor qé synon té ofrojé njohurt dhe rekomandime
té zbatueshme pér pedagogét, studentét e ciklit té dyté dhe doktorantét. Qéllimi pérfundimtar
éshté té kontribuojé né pérmirésimin e vazhdueshém té praktikave akademike né studimet e ciklit
té¢ dyté dhe té doktoraturés, duke nxitur njé mjedis ku teknologjia shérben si njé katalizator pér
ekselencén akademike dhe inovacionin né kérkimin shkencor.

Fjalé celés: Didaktiké digjitale, integrim teknologjik, kérkim, movacion, arsimi 1 larté.

ABSTRACT

The project titled “Digital Didactics of Teaching/Learning and Scientific Research at UT -
(DiDiRes)” was proposed in response to the call by the Agency for Research, Technology and
Innovation (AKKSHI) for National Research and Development Projects (PKKZH) 2023.

This project 1s a scientific research mitiative aimed at providing applicable knowledge and
recommendations for lecturers, second-cycle students, and doctoral candidates. The final goal 1s
to contribute to the continuous improvement of academic practices in second cycle and doctoral
studies, fostering an environment where technology serves as a catalyst for academic excellence
and research mnovation.

Konteksti i zhvillimit té projektit

Projekti me ttull “Didaktika Digjtale ¢ Mésimdhénies/Nxénies dhe Kérkimit
Shkencor né UT - (DiDiRes)”, u propozua né pérgjigje té thirrjes sé Agjencia e Kérkimit,
Teknologjisé dhe Inovacionit (AKKSHI) pér Projekte Kombétare té¢ Kérkimit dhe té
Zhvillimit (PKKZH) 2023.

Ky projekt éshté njé kérkim shkencor qé synon té ofrojé njohuri dhe rekomandime
té zbatueshme pér pedagogét, doktorantét dhe studentét e ciklit té dyté. Qéllimi kryesor
éshté té kontribuojé né pérmirésimin e vazhdueshém té praktikave akademike né studimet
e ciklit té dyté dhe té ciklit té treté (doktoratés), duke nxitur njé mjedis ku teknologja
shérben si njé katalizator pér pérsosmériné akademike dhe inovacionin kérkimor.

Bazuar né Ligiin Nr. 80/2015 pér Arsimin e Larté dhe Kérkimin Shkencor né
Institucionet ¢ Arsimit t€é Larté né Republikén e Shqipérisél, Universiteti 1 Tiranés ka
st q€llim zhvillimin dhe shpérndarjen e njohurive pérmes mésimdhénies sé¢ gérshetuar
me aktivitetin e kérkimit shkencor. Gjithashtu, pas njé mbylljeje prej mé shumé se 8
vitesh té programeve té doktoratés, né viin 2022 Ministria ¢ Arsimit dhe Sportit u dha
universiteteve publike té drejtén pér hapjen e programeve té studimit té ciklit té treté. Pér
rijedhojé, né Fakulteti 1 Gjuhéve té Huaja ndogén studimet 42 studenté doktoranté.

Pedagogét qé angazhohen né kérkim shkencor duhet té paragesin njé kérkim me
standarde té larta, ndaj mbéshteja e udhéheqésve éshté e domosdoshme pér té siguruar
njé punim dhe studim profesional. Nga ana tjetér, Fakulteti 1 Gjuhéve té Huaja (UT)
ka ngritur nivelin e infrastrukturés teknologjke né ndihmé té¢ mésimit dhe kérkuesve
shkencoré me laboratoré bashkékohoré té Interpretimit dhe Pérkthimit, Pérkthim dhe
Multimedia, Laboratorin e Fonetikés, Laboratorin e Kérkimit Shkencor dhe Integrimit té
Teknologjive né Mésimdhénie, Laboratorit Kérkimor né Didaktikén e Gjuhéve té Huaja,
Pérkthim, Letérsi dhe Linguistiké - DiPLLing, Qendrén e trajnimeve dhe movacionit
pedagogjik si edhe Auditorin multifunksional. Fakulteti 1 Gjuhéve t¢ Huaja né vitin
2022 ka gené fitues me 2 projekte né pérgjgje té thirrjes pér Projekte té Ministrisé sé
Arsimit dhe Sportit, bazuar né Urdhér (¢ Ministrit Nr. 360 daté 28.06.2022 “Pér shpalljen
e thirrjes pér financimin e IAL-ve publike, pér projekte té pérbashkéta né kuadér té
ndérkombétarizimit t€ programeve té studimit pér vitin akademik 2022-2023” dhe si
rezultat 1 impelmentimit (€ suksesshém té kétyre projekteve u realizuan 4 (katér) laboratoré
té mésimdhénies dhe té kérkimit, té realizuar me financimin kétyre dy projekteve.

Gyithashtu népérmjet fondeve pér kérkim dhe ekselencé té Universitetit té Tiranés
gjaté vitit 2022 né FGJH u mvestua né 4 hapésira té¢ dedikuara pér kérkimin shkencor
dhe procesin e mésimdhénies/mésimnxénies, pér trajnime € vazhduara pér mésuesit,
pérkthyesit, ndérmjetésit kulturoré dhe stafit té¢ UT-sé, qé déshirojné té pérditésoné dijet
e tyre né fushat pérkatése. Risi éshté edhe investimi né njé Qendér Multifunksionale té
Késhillit Studentor dhe Klubeve studentore té FGJH-sé, njé mjedis bashkékohor térésisht
né funksion té veprimtarive akademike dhe socio-kulturore té¢ studentéve.

Fakultett 1 Gjuhéve t¢ Huaja (UT) vé theksin tek réndésia e kétyre projekteve
infrastrukturore né shérbim té zhvillimit té kapaciteteve té ifrastrukturés akademike,
didaktike dhe kérkimore, té rrigjes sé cilésisé sé mésimdhénies dhe kérkimit duke
mundésuar realizimin e hulumtimeve dhe punéve kérkimore me standarde té larta. Kéto
mvestime né infrastrukturé teknologjike do té kané njé impakt té drejtpérdrejté né kuadér
té ndérkombétarizimit t€ programeve té studimit inovacionit pedagogjik né mésimdhénie,
rrjetézimit € kérkuesve shkencoré vendas e té huaj duke realizuar takime, tryeza apo
konferenca té pérbashkéta.

Nga ana getér, zhvillimi 1 inteligiencés artificiale dhe perspektivat arsimore é ajo
paraget nénvizoyné domosdoshméring pér té rritur aftésité brenda programeve té studimit

né Fakultetin e Gjuhéve t€¢ Huaja. Fakulteti yné ka hapur njé programi té ri pér vitin
akademik 2022-2023 dhe ka fituar t€ drejtén pér dhénien e diplomave té dylishta, me ané
té programit té pérbashkét Master 1 Shkencave né “Trajtimi automatik 1 dokumenteve té
shkruara” me Universitetin Sorbonne Paris Nord, Francé, program gé ndérthur njohurité
dhe aftésité digjitale me ato gjuhésore. Fakulteti 1 Gjuhéve t¢é Huaja implementoi né
pertudhén 2022-2023 njé projekt né partneritet me Universitetin e Zagrebit, Kroaci me
titull: “Integrimi 1 teknologjisé digjitale né metodologjité ¢ mésimdhénies/té nxénit dhe
sfidat e trajnimit (€ mésuesve” inancuar nga Agjencia Universitare e Frankofonisé (AUF),
ku ekipi 1 projektit bashképunoi pér rrigen e kapaciteteve né pérdorimin e TIK-ut né
mésimdhénien e gjuhés [rénge pér mésuesit e arsimit parauniversitar.

Problematika né fokus té projektit

Né kuadér té ndryshimit té vazhdueshém té peizazhit té arsimit té larté, pérfshirja e
teknologpisé éshté shfaqur si njé kusht 1 réndésishém né formimin e rrugétimit arsimor té
studentéve té regjistruar né programet e ciklit té dyté (Master), né ciklin e treté (doktoraté)
st dhe né metodologjiné e mésimdhénies dhe té kérkimit shkencor nga pedagogét.
Ky projekt kérkon té hulumtojé né sferén e shumanshme té rolit té teknologjisé né
mésimdhénie/nxénie dhe té kérkimit shkencor brenda fushés sé gjuhéve té huaja né
Fakultetin ¢ Gjuhéve t¢ Huaja, Universiteti 1 Tiranés. Duke ekzaminuar situatén aktuale
dhe duke i1dentifikuar sfidat, projekti synon té kontribuojé me zgjdhje novatore né
dialogun e vazhdueshém rreth pérdorimit efektiv té teknologjisé né arsimin e larté.

Problematikat kryesore né fokus té projektit jané:

1. Eksplorimi 1 ndikimit ¢ teknologjisé né mésimdhénie/nxénie dhe kérkim
shkencor, nga mbledhja dhe analiza e té dhénave deri tek ményra se s1 mjetet
digjitale mund t€ drejtojné dhe pérmirésojné procesin e mésimit dhe té kérkimuit.

2. Njohja e aftésive té pedagogéve pér té pérfshiré né ményré efektive teknologjiné
né praktikat e tyre t¢ mésimdhénies né nivele té pérparuara akademike, duke
pérfshiré kétu edhe mundésité dhe strategité e zhvillimit profesional pér
té fuqizuar pedagogét me kompetencat digjitale té nevojshme pér njé arsim
bashkékohor.

3. Hulumtimi se si teknologjia mund té pérdoret pér té modernizuar metodologjité
e mésimdhénies, pér té promovuar té nxénit ndérveprues dhe pér té pérmbushur
nevojat e ndryshme té studentéve té ciklit té dyté dhe té ciklit té treté, duke pasur
né gendér té mésimit studentin dhe duke 1 pérdorur teknologjité jo vetém né
auditor por edhe me praktikén né terren.

Népérmjet mjé shqyrtimi githépérfshirés té kétyre aspekteve, projekt arriti té sigurojé
njohurt té vlefshme me praktikat mé t¢ mira dhe do té kontribuojé né pérmirésimin e
razhdueshém t€ altésive digjitale né mésimdhénie/nxénie té pedagogéve dhe t€ studentéve
té ciklit té dyté e té treté. Né thelb, projekti kryen njé vézhgim té dylishté - duke u thelluar
né situatén aktuale té integrimit teknologjik né mésimdhénie dhe kérkim shkencor né
ciklin e dyté dhe né ciklin e treté si dhe duke njohur dhe nxjerré né pah njékohésisht
nevojat e zhvillimit profesional t€ pedagogéve.

Vecori strategjike té projektit

Kérkimi shkencor dhe ndérkombétarizimi 1 arsimit té larté jané dy nga akset prioritare
té Strategjisé Kombétare té Arsimit t€ Ministrisé sé Arsimit dhe Sportit té€ Shqipérisé4. Né
vijim té késaj strategie, Universiteti 1 Tiranés ka mtegruar né Strategjiné e tij té Zhvillimit
2018-20235 njé aks specifik pér zhvillimin e kérkimit shkencor dhe ndérkombétarizimin
me synimin pér té strukturuar dhe zhvilluar kérkimin né njé kuadér kombétar dhe
ndérkombétar.

Procesi mésimor dhe kérkimi shkencor né Fakultetin e Gjuhéve t¢ Huaja (FGJH)
udhéhigen dhe zhvillohen nén frymén e Ligjt Nr. 80/2015 “Pér arsimin e larté dhe
kérkimin shkencor né mstitucionet e arsimit té larté né Republikén e Shqipérisé”. Puna
kérkimore dhe veprimtaria krijuese jané pjesé integrale e misionit té€ njé universiteti. Sipas
pércaktimeve t€ kéty lign, FGJH ka s1 géllim zhvillimin dhe shpérndarjen e njohurive
pérmes mésimdhénies sé ndérthurur me aktivitetin e kérkimit shkencor.

Pér kété arsye, té gjtha masat e ndérmarra nga Fakulteti 1 Gjuhéve té Huaja jané
té mbéshtetura né njé kuadér rregullator né nivel kombétar, ndérkombétar s1 dhe né
rregullore dhe vendime té nxjerra né nivel fakulteti dhe departamenti, pér té harmonizuar
té gjithé veprimtariné mésimore dhe kérkimore né fakultet me standardet kombétare dhe
ndérkombétare:

o Strategjia pér Arsimin 2021-2026 pércakton kuadrin e politikave shtetérore
pér arsimin né Republikén e Shqipérisé, duke pérfshiré strategn sektoriale
dhe ndérsektoriale, si dhe dokumente té tjera té politikave qé ndérlidhen me
zhvillimin e arsimit.

o Agjenda Digjitale e Shqipérisé 2022-2026 éshté strategjia ndérsektoriale e
digjitalizimit té vendit. Synimi 4-ét 1 késa) agjende éshté edukimi digjtal dhe
aftésité digptale, té cilat synojné transformimin e té mésuarit dhe mésimdhénies.

o Kuadri pér kompetencat kyc pér té mésuarit gjaté gjithé jetés pérfshin kompetencat
digptale s1 nj¢ komponent thelbésor.

e Plani Kombétar pér Zhvillimin e Qéndrueshém té Infrastrukturés Digjitale
Broadband 2020-2025 éshté njé strategii pér instalimin dhe shfrytézimin e
infrastrukturés broadband né té gjitha sferat e jetés.

e Education strategy Council of Europe 2024 - 2030, e cila fokusohet né zhvillimin
e tre dimensioneve né ¢do nxénés: nxénési “qytetar”, nxénési “global ndérkulturor”,
nxénési “digytal”.

e The Digital Education Action Plan (2021-2027) Plani 1 Veprimit pér Arsimin
Digital (2021-2027) éshté njé nismé e politikave té Bashkimit Evropian (BE)
qé pércakton njé vizion té pérbashkét té arsimit digntal me cilési té larté,
githépérfshirés dhe té aksesueshém né Evropé dhe synon té mbéshtesé
pérshtatjen e sistemeve té edukimit dhe trajnimit té shteteve anétare né epokén
digyitale.

Ky kuadér strategjik dhe rregullator ofron bazén pér njé zhvillim t€¢ géndrueshém dhe
té mtegruar té arsimit té larté né Shqipéri, duke theksuar réndésiné e digjitalizimit dhe
ndérkombétarizimit né arritjen e cilésisé dhe ekselencés akademike.

Ky projekt éshté né harmoni me objektivin specifik C2 té pérsosmérisé né mésimdhénie
dhe kérkim té Strategjsé Kombétare té Arsimit t¢ Ministrisé sé Arsimit dhe Sportit té
Shqipérisé, ku népérmjet rritjes sé veprimtarisé kérkimore-shkencore, synohet rritja e

cilésisé sé arsimit, duke krijuar mundési qé personeli akademik dhe studentét té fitojné
aftési pér kérkime té pavarura, né funksion té zhvillimit té géndrueshém profesional dhe té
karrierés akademike.

Gjithashtu géllimet e kétij projekti lidhen ngushté dhe me objektivin specifik C7 sipas
té cilit shérbimet digjitale té Strategjisé Kombétare té Arsimit té Ministrisé sé Arsimit dhe
Sportit té Shqipérisé, ku avancimi i infrastrukturés sé TIK-ut dhe i shérbimeve digjitale pér
IAL-té publike synon té rrisé kompetencat digjitale té studentéve dhe pedagogéve.

Ky projekt synon fugizimin e grave duke iu pérmbajtur fort parimeve té ERA - Barazia
gjinore né Zonén Evropiane té Kérkimit s1 edhe né Strategjiné Kombétare pér Baraziné
Gjinore' pasi ndikon drejtpérdrejt né rritjen profesionale té grave dhe rrjedhimisht vepron
né ndértimin e barazisé gjinore né karrieré né té gutha nivelet, pasi FGJH né pérbérjen
e tij ka mjé numér t€¢ madh femrash gé punojné si personel akademik e administrativ por
edhe mes studentésh jané femrat qé dominojné.

Aktivitetet dhe produktet e kétij projekti synojné objektivin e gjithépérfshirjes né
mésim dhe kérkim duke mundésuar tek ¢do shtresé studentésh aksesin né burimet
pedagogjike t¢ mésimit dhe kérkimit.”

Ky projekt i pérgjigiet edhe sfidave té mbrojtjes sé mjedisit duke kufizuar shpérdorimin
e burimeve natyrore si letér dhe energj si edhe duke 1 promovuar brezave edukimin me
ané té pérdorimit té teknologjisé éshté pro ekositemit®

Qéllimi dhe objektivat e projektit

Qéllimi kryesor 1 projektit «Didaktika Digjitale e Mésimdhénies/Nxénies dhe
Kérkimit Shkencor né UT - (DiDiRes)” éshté té ekzaminojé né ményré gjithépérfshirése
mtegrimin e teknologjisé né metodologjité e mésimdhénies té pérdorura né ciklin e dyté
té studimeve dhe programet e ciklit té treté. Ky projekt synon té nxisé kérkimet shkencore
mbi integrimin e teknologjisé digjitale né metodologjité e mésimdhénies dhe t€ nxénit, si
dhe t€é zhvillojé aftésité digptale té personelit akademik té Fakultetit t¢ Gjuhéve té Huaja
né Unmversitetin e Tiranés. Njé getér géllim 1 réndésishém éshté zhvillimi 1 kulturés sé
projektit dhe qasjes sé zgjidhjes sé problemeve te studiuesit e rinj dhe né mésimdhénie,
duke pérdorur teknologjité.

Objektivat specifike té kétyy projekti jané té shuméfishta.

e  Sé pari, synohet krijimi 1 njé panorame té pérgjithshme mbi situatén aktuale
té pérdormmit té teknologjive né mésimdhénie dhe né kérkimin shkencor né
Universitetin e Tiranés, pérmes shembujve né Fakultetin e Gjuhéve té Huaja,
dhe propozomé zgjidhje pér pérmirésimin dhe/ose pérshtagen e metodave té
reja té mésimdhénies dhe té nxénit.

o Sé dyti, evidentohen nevojat e personelit akademik dhe studentéve né pérdorimin
e teknologjisé.

e Objektivi i treté éshté vlerésimi dhe pérmirésimi 1 pérdorimit té teknologjive si
né kontekstet ¢ mésimdhénies, ashtu edhe né ato kérkimore specifike pér ciklin
e dyté té studimeve dhe studentét doktoranté. Pér té arritur kété, jané organizuar
diskutime né tavolina té rrumbullakéta me palét e interesuara pér té kuptuar sfidat
dhe mundésité e paraqitura né kéto nivele akademike dhe pér té identifikuar
strategjité qé mund té optimizojné integrimin e teknologjisé, duke nxitur késhtu
njé mjedis mésimor mé dinamik dhe efektiv.

Metodologjia e projektit dhe veprimtarité

Pér realizimin e projektit “Didaktika Digjitale e Mésimdhénies/Nxénies dhe Kérkimit
Shkencor né UT - (DiDiRes)”, metodologjia e kérkimit shkencor pérfshin disa hapa té
réndésishém. Fillimisht, u organizua njé pyetésor me studentét ¢ masterit, doktorantét dhe
pedagogét e Fakultetit té Gjuhéve té Huaja té Universitetit té Tiranés. Ky pyetésor u hartua
né platformén Office Forms dhe u shpérnda online. Népérmjet pyetésorit u siguruan
t¢ dhéna mbi nivelin e pérdorimit té teknologjisé né mésimdhénie dhe mésimnxénie,
s1 edhe nevojat e tyre pér rritjen e kompetencave digjitale pér kérkimin shkencor dhe
mésimdhénien.

ME tej, grupl 1 punés organizol njé séré aktivitetesh si tryeza té rrumbullakéta e
seminare pér té pasqyruar gietjet e pyetésorit. Né kéto aktivitete morén pjesé eksperté
té¢ didaktikés sé mésimdhénies, pedagogé, doktoranté, studenté dhe partneré té tjeré
dhe u paraqit njé panoramé e aspektit rregullator, bazuar né rregulloret e programeve té
studimit, strategjité e zhvillimit dhe kérkimit shkencor né FGJH (UT), legjislacionet dhe
vendimet pérkatése té mstitucioneve arsimore, etj.

Problemet dhe céshtjet e identifikuara gjaté analizés sé nevojave dhe gjaté zhvillimit
té aktiviteteve té projektit u trajtuan gjerésisht dhe posacérisht né artikujt shkencoré té
hartuar nga ekipi 1 projektit. Duke trajtuar ndérthurjen e teknologjisé, mésimdhénies dhe
kérkimit né kéto mjedise té pérparuara akademike, ky projekt aspiron té jeté njé burim 1
vlefshém pér institucionet qé kérkojné té pérshtaten dhe té lulézoné né epokén digjitale
té arsimit té larté.

Aktivitetet e projektit

Projekti “Didaktika Digptale ¢ Mésimdhénies/Nxénies dhe Kérkimit Shkencor né
UT - (DiDiRes)” pérfshin njé séré akuvitetesh té strukturuara né dy faza kryesore: faza
pérgatitore dhe faza e zbatimit. Aktivitetet ¢ organizuara kané kontribuar né rrigen e
kapaciteteve digjitale dhe pérmirésimin e praktikave akademike né UT. Me pérfundimin
e aktiviteteve té mbetura, pritet qé projekti té keté nmjé ndikim té géndrueshém né
mésimdhénien dhe kérkimin shkencor né universitete.

Faza pérgatitore filloi me njé takim koordinues té ekipit té projektit, mbajtur né Shtator
2023. Gjaté kéty takimi, u pércaktuan detyrat e qarta pér ¢do anétar té grupit t€ punés dhe
u vendosén afatet pér realizimin e tyre. Ky takim shérbeu si bazé pér strukturimin dhe
organizimin e métejshém té projektit.

Né vazhdim, u realizua evidentimi 1 nevojave té personelit akademik dhe studentéve né
fushén e pérdorimit té teknologjisé sé informacionit dhe komunikimit (TTK) né funksion
té kérkimit shkencor. Pér kété qéllim, u hartua njé pyetésor online, 1 cili u drejtua
studentéve té ciklit té dyté dhe (€ treté si dhe pedagogéve (€ Fakultetit té¢ Gjuhéve té Huaja
(FGJH). Pyetésori u krijua né platformén Office - Forms dhe u shpérnda elektronikisht
népérmjet adresave (€ emailit né unitir.

Né Tetor 2023, u realizua hartimi dhe shpérndarja e njé pyetésori specifik pér
studentét doktoranté té gjuhéve té huaja. Ky pyetésor kishte pér géllim té mblidhte té
dhéna té detajuara mbi pérvojat dhe slidat e tyre né pérdorimin e teknologjisé né kérkimin
shkencor. Pas mbledhjes sé té dhénave, né Néntor 2023, u krye analiza e rezultateve
té pyetésoréve. Kjo analizé krijoi njé panoramé té pérgjithshme mbi situatén aktuale té
pérdorimit té teknologjive né mésimdhénie/mésimnxénie dhe kérkimin shkencor né
FGJH. Bazuar né rezultatet e késaj analize, u hartua njé raport qé identifikor problemet
kryesore dhe rekomandimet pér pérmirésim.

12



DIDAKTIKA DIGJITALE E MESIMDHENTES/NXENTES DHE KERKIMIT SHKENCOR

Faza e dyté fillol me prezantimin e rezultateve t€ fazés sé paré dhe organizimin e njé
tryeze t€ rrumbullakét né Dhjetor 2023. Né kété tryezé morén pjesé personeli akademik
1 fakulteteve té UT-sé, eksperté té teknologjisé, inovacionit dhe mbrojtjes sé té dhénave,
studenté dhe ekspertét e metodave moderne té mésimdhénies/nxénies. Diskutimet
u bazuan né nevojat e identifikuara nga pyetésorét dhe anketat, duke synuar rrigen e
kapaciteteve digjtale té pjesémarrésve.

Ky takim pati s1 qélm evidentimin e aspekteve kryesore té projektit DiDiRes,
kontekstin, pikésynimet, veprimtarité, rezultatet e pritshme dhe njé panoramé té
pérgjithshme mbi digjitalizimin né Institucionet e Arsimit té Larté dhe mbi pérvojén e
Fakultetit t¢ Gjuhéve té Huaja. Gyithashtu u parashtruan gjetjet dhe analiza e pyetésoréve
mbi pérdorimin e mjeteve digjitale né mésimdhénie/nxénie dhe né kérkimin shkencor
né FGJH.

Vleré e shtuar dhe me réndési té vecanté né kété aktivitet ishte shkémbimi 1 pérvojave
dhe diskutimet e té ftuarve mbi temat: “Kérkimi shkencor né UT - sfida dhe risi” dhe
“Kérkimi shkencor dhe TIK” duke nxitur njé kuptim kolektiv té sfidave me té cilat
pérballemi aktualisht dhe zgjidhjet inovative qé mund té nxisin pérparimin e métejshém.
Perspektivat e ndryshme dhe té pérbashkéta jo vetém qé kané zgjeruar horizontet tona,
por gjithashtu na kané frymézuar té rikonceptoymé dhe té pérsosim qasjet tona.

Né Shkurt 2024, u organizua njé tryezé e rrumbullakét mbi metodologté movatore
té kérkimit shkencor dhe mésimdhénies. Trajnimi né vijim pérfshiu tema té ndryshme
st krjimi 1 korpuseve studimore, analiza e té dhénave cilésore dhe sasiore, aksesimi 1
literaturés bashkékohore akademike pérmes bibliotekés digjitale dhe pérdorimi 1
programeve kompjuterike pér analizén gjuhésore.

Né kuadér té vizités sé anétaréve té¢ Universitetit Poitiers né Fakultetin e Gjuhéve
t¢ Huaja (FGJH), njé partner 1 réndésishém né projektin toné, né muajin prill 2024
u organizua njé veprimtari shkencore me temén: “Déshmi té zhvillimeve né kérkim
shkencor né fakultetet respektive: metoda novatore té kérkimit dhe teknologjité e reja”.

Tryeza e rrumbullakét e formatit ndérveprues pérfshiu diskutime, prezantime té rasteve
studimore dhe ndarjen e shembujve praktiké, duke krijuar njé myedis bashképunues dhe
pasurues pér té gjithé pjesémarrésit. Anétarét e grupit té punés sé projektit paraqiten
rezultatet dhe gjetjet nga hulumtimet e kryera. Pérdorimi 1 njohurive dhe pérvojés sé
kolegéve nga Universiteti 1 Poitiers 1shte thelbésor pér kété aktivitet pasi u thelluan
njohurité tona mbi metodologjité inovatore qé mund t€ pérmirésojné kérkimin shkencor
dhe mésimdhénien. Kjo tryezé nxiti njé shkémbim dinamik té ideve dhe praktikave mé
té mira, duke kontribuar késhtu né pérparimin e praktikave akademike dhe kérkimore
né FGJH dhe mé geré.

Aftésimi népérmjet trajnimit

Bazuar né gjeget dhe rezultatet e pyetésoréve mbi pérdorimin e teknologjisé inovatore
né mésimdhénie dhe mésimnxénie si dhe né rekomandimet e nxjerra pas kétyre
rezultateve, grupi 1 punés sé projektit e pa t¢ domosdoshme realizimin e disa trajnimeve
mbi rrigien e aftésive né pérdorimin e digjitalizimit né kérkim shkencor, pavarésisht se
nuk ishin parashikuar né planin e punés sé kétyy projekti.

Pér doktorantét dhe kérkuesit e rinj né Fakultetin e Gjuhéve t¢ Huaja u zhvillua njé
trajnim me temén: “Zgjedhja e korpusit studimor: Kérkimi né mésimdhénien e gjuhéve
té huaja”. Ky aktivitet u mbajt né Laboratorin DiIPLLing-FGJH dhe kishte pér géllim té
mbéshteste formimin shkencor té studiuesve té rinj.

Tragnimi me temén: «Mjetet teknologjike pér orén e mésimit (Mentimeter,
AnswerGarden, Wooclap, WordItOut, Polls)” kishte né gqendér pedagogét e Fakultetit
té Gyuhéve té Huaja, té cilét patén mundésiné t€ njthen me kéto aplikacione, té hapin
llogar1 dhe té ndértojné materiale pér pérdorim té ardhshém gjaté oréve té€ mésimit,
workshopeve, trajnimeve dhe konferencave.

Dita Studimore me temén: «Sistemet e pérllogaritjes sé té dhénave té disertacionit:
Statistikat sasiore/cilésore» me pjesémarrjen e pedagogéve dhe kandidatéve doktoranté
né Fakultetin e Gjuhéve té Huaja, u mbéshtet nga Agjencia Universitare e Frankofonisé
(AUF) dhe shérbeu pér pérzgiedhjen e ményrave t€ pérpunimit té té dhénave statistikore
té punimeve shkencore, duke garantuar vlefshmériné dhe besueshmériné e tyre. Ky
informacion ishte vecanérisht 1 réndésishém pér t¢ ndihmuar studentét doktoranté né
hartimin e artikujve shkencoré dhe né procesin e paraqitjes dhe publikimit té tyre né
revista shkencore.

Dita e dyté Studimore me temén «Si té shkruamé njé artikull né revistat shkencore
me faktor impakt1”, aktivitet 1 mbéshtetur gjithashtu nga AUF, ofrol njohur té detajuara
pér studentét doktoranté té Fakultetit t¢ Gjuhéve té Huaja lidhur me kriteret e publikimit
té artikujve shkencoré né revista me faktor impakti dhe réndésiné ndérkombétare é ato
kané né fushén e kérkimit. Aktiviteti pérfshiu gjithashtu hapat qé ndigen pér publikimin e
njé artikulli shkencor né kéto revista, pérmes eksperiencés sé dy pedagogeve té Fakultetit
té Gjuhéve té Huaja.

Ky aktivitet pérfshiu gjthashtu mbéshtetjen mstitucionale pér promovimin e integrimit
té teknologjive né procesin ¢ mésimdhénies/nxénies. Aktiviteti pérfundimtar pérfshinte
giithashtu mbéshtetjen pér botimin e artikujve shkencoré nga doktorantét ¢ FGjH-sé né
revista shkencore me faktor impakti.

Vlera e projektit dhe kontributi i tij

Projekti “Didaktika Digjitale e Mésimdhénies/Nxénies dhe Kérkimit Shkencor né
UT - (DiDiRes)” ka ofruar mjé véshtrim té thelluar mbi pérdorimin dhe nevojat pér
teknologji né proceset e mésimdhénies dhe kérkimit shkencor né Fakultetin e Gjuhéve
té Huaja té¢ Universitetit t€¢ Tiranés. Gjegjet kryesore té projektit pérfshyné identifikimin
e njé nivel té larté té mteresit dhe domosdoshmérisé pér pérmirésimin e kompetencave
digitale ndér pedagogét dhe studentét, st dhe njé nevojé té theksuar pér trajnime specifike
dhe mbéshtetje teknike pér té pérballuar sfidat e reja té arsimit té larté né epokén digjitale.
Kontributi 1 kétj projekti géndron né potencialin e tij pér té ndikuar ndjeshém né
peizazhin e arsimit té larté duke adresuar sfidat kryesore dhe duke shfrytézuar mundésité
qé lidhen me integrimin e teknologjisé né mésimdhénie dhe kérkim né kuadér té ciklit té
dyté té studimeve dhe programeve té doktoratés. Duke kuptuar se si teknologjia ndikon
né rezultatet e té nxénit, pedagogét mund (€ pérshtatin qasjet e tyre pér té pérmbushur mé
miré nevojat e ndryshme té studentéve té ciklit té¢ dyté dhe té doktoraturés.

Kéto njohuri do té shérbené si njé udhézues/guidé pér té githé ata qé kérkomné
t¢ optimizojné pérdorimin e teknologjsé duke nxitur mjé kulturé t€ pérmirésimit té
razhdueshém té mésimdhénies e mésimnxénies.

Nga analiza e nevojave dhe rezultatet e pyetésorit, rekomandohet qé¢ Universiteti 1
Tiranés té investojé mé shumé né zhvillimin e kurseve dhe trajnimeve pér pérdorimin
efektiv té teknologjisé né mésimdhénie dhe kérkim shkencor. Giithashtu, sugjerohet
krijimi 1 njé platforme mbéshtetése pér shkémbimin e pérvojave dhe praktikave té mira
midis pedagogéve dhe studentéve, si dhe promovimi 1 bashképunimit ndérmstitucional
pér té ndaré burimet dhe ekspertizén.

Sugjerime pér kérkime té ardhshme:

Bazuar né rezultatet e kétjj projekti, kérkimet e ardhshme mund té fokusohen né disa
drejtime kryesore:

e Zhvillimi i moduleve té posa¢me pér aftésité digjitale - Kérkimet mund t¢
adresojné kryjimin dhe implementimin ¢ moduleve té trajnimit pér aftési specifike
digptale, té cilat do té pérmirésoné mé tej kapacitetet ¢ pedagogéve dhe stu-
dentéve pér kérkim shkencor dhe mésimdhénie té bazuar né teknologji.

e Vlerésimi i ndikimit té teknologjisé né rezultatet akademike - Studimet ¢ ar-
dhshme mund té eksploroné sesi pérdorimi 1 teknologjisé ndikon né pérmiré-
simin e rezultateve akademike té studentéve dhe efektivitetin e mésimdhénies.

¢ Analiza e barrierave teknologjike - Kérkime té tjera mund t€ identifikojné dhe
analizojné pengesat teknologjike qé hasin pedagogét dhe studentét, duke ofruar
zgindhje konkrete pér kapércimin e tyre.

e Studimi i ndérveprimit ndérmjet teknologjisé dhe pedagogjisé - Nj¢ fushé
getér e réndésishme kérkimi mund té jeté studimi 1 ndérveprimit mes metodave
pedagogjike dhe pérdorimit té teknologjisé, pér té krijuar njé qasje té integruar
dhe efektive né mésimdhénie dhe kérkim.

